
Семинар 9-тақырып. Азаматтық 
істерді бірінші сатыдағы сотта 

қарау



Істі сотта қарауға əзірлеу 
сатысы.

• Азаматтық істерді қарағанда əзірлік жүргізеді, оның мақсаты – істі уақтылы жəне дұрыс шешуді қамтамасыз ету. Істі сотта қарауға əзірлеу туралы судьяның жеке өзі 
мынандай əрекеттерді жасайды

• 1)  талап қоюшыдан талаптардың мəн-жайы жөнінде сұрастырады. Онда жауапкер жағынан болуы мүмкін қарсылықтарды анықтайды, қажет болса, қосымша 
дəлелдемелер тапсыруды ұсынады, талап қоюшыға оның іс жүргізу құқықтар мен міндеттерін түсіндіреді;

• 2)  қажет болған реттерде, жауапкерді шақырып, одан істің мəн-жайы жөнінде сұрастырады, оның талапқа қандай қарсылықтары бар екенін жəне бұл 
қарсылықтарын қандай дəлелдермен қуаттай алатындығын анықтайды, ерекше күрделі істер жөнінде жауапкерге іс бойынша жазбаша түсініктер беруді ұсынады, 
оған оның іске қатысу құқықтары мен міндеттерін түсіндіреді;

• 3)  үшінші тұлғаларды жəне өзге қатысушыларды іске қатыстыру туралы мəселені шешеді;

• 4)  іске прокурордың қатысуы туралы мəселені шешеді. Белгіленген тəртіп бойынша хабар-ошарсыз  кеткен, ақылының ауысуы немесе есінің кемдігі салдарынан 
əрекет қабілеттілігі жоқ деп танылған адамдардың, неке бұзу туралы істері бойынша жауапкердің мүліктік құқықтарын қорғау үшін, сондай-ақ баларының мүдделерін 
қамтамасыз ету үшін қорғаншы жəне қамқоршы органдарын процеске қатыстыру мəселесін шешеді.

• 5)  Судья қойылған талаптарды анықтайды, тараптарға жəне үшінші тұлғаларға қажетті дəлелдемелер жинауға жəрдемдеседі. Егер қаралатын іс бойынша қажет 
болса процеске мүдделі тұлғалар, сарапшыларды, аудармашыны, куəларды жəне т.б. қарастыру мəселесін шешеді.

• 6)   Судья іс жеткілікті əзірленген деп тапса, оны сот мəжілісінде қарауға тағайындау туралы ұйғарым шығарады.

• 3 — Сотта іс қарау сатысы.

• Бұл сатыда сот (жеке дара) сот отырысында іс материалдарын қарайды, істі мəні бойынша шешеді немесе іс бойынша өндірісті қысқартады. Жалпы ереже 
бойынша шешім қабылдаумен аяқталады.

• 4 — Заң күшіне енбеген сот шешімдері мен ұйғарымдарына апелляциялық шағым беру жəне наразылық келтіру арқылы қайта қарау сатысы (апелляциялық өндіріс).

• Бұл сатыда соттың шығарған шешімімен не ұйғарымымен тараптар, үшінші тұлғалар келіспесе, олар осы істі қараған соттан келесі жоғары тұрған сотқа шешім 
шығарған күннен бастап 15 күн мерзім ішінде апелляциялық шағым бере  алады,  ал прокурор өзінің наразылығын келтіре алады. Сондай-ақ, олардың келесі сотқа 
осы іске байланысты қосымша дəлелдемелерін ұсынуға құқықтары бар. Осы саты бойынша істі қараған сот (алқа, 3 судьядан кем болмау керек) соттық қаулы 
шығарады.



• 5 — Сот актілерін орындау сатысы.

• Бұл сатыда соттың заң күшіне енген актісі (шешімі, ұйғарымы, қаулысы) борышкердің өз еркімен 
немесе сот орындаушының мəжбүрлеу шарасын қолдануымен орындалады (жалпы мерзімі 2 ай).

•  

• 6 — Заң күшіне енген сот актілерін қадағалау тəртібі бойынша қайта қарау сатысы (қадағалау өндірісі).

• Сот шешімінің дəлелсіздігі немесе материалдық немесе іс жүргізудің құқық нормаларының елеулі 
түрде бұзылуы сол шешімді бақылау ретінде бұзуға негіз болады. Сот істі қадағалау тəртібімен 
қараудың нəтижесінде кеңесу бөмесінде мынандай шешімдердің бірін қабылдайды

• 1) Бірінші, апелляциялық, қадағалау сатысындағы шешімді өзгеріссіз, ал шағымды, наразылыты 
қанағаттандырмай тастайды;

• 2) Бірінші, апелляциялық сатыдағы сот шешімінің толық немесе бөлігіндегі күшін жояды жəне істі 
бірінші, апелляциялық сатыдағы сотта жаңадан қарауға жібереді;

• 3) Бірінші, апелляциялық сатыдағы сот шешімінің толық немесе бөлігіндегі күшін жояды жəне талап-
арызын қарамай тастайды немесе іс бойынша іс жүргізуді қысқартады;

• 4) Іс бойынша шығарылған шешімдердің біреуін күшінде қалдырады;

• 5) Бірінші, апелляциялық сатыдағы соттың шешімін өзгертеді немесе оның күшін жояды, материалдық 
құқық нормаларын қолдануда жəне түсіндіруде қате жіберілген болса, істі жаңадан қарауға жібермей, 
жаңа шешім шығарады.



Шешімдерді жаңадан анықталған мəн-жайлар бойынша 
қайта қарауға мыналар негіз болады

• 1) іс үшін елеулі маңызы бар, арыз берушіге белгілі болуы мүмкін емес мəн-жайлар;

• 2) заңды күшіне енген сот үкімі бойынша анықталған, заңсыз немесе дəлелсіз шешім 
шығаруға негіз болған куəнің біле тұра берген жалған жауабы, сарапшылардың біле 
тұра жасаған жалған қорытындысы, аудармашының біле тұра теріс жасаған 
аудармасы, құжаттардың немесе айғақтық заттардың жалғандығы;

• 3) заңды күшіне енген сот үкімі бойынша анықталған, тараптардың, іске қатысушы 
басқа адамдардың немесе олардың өкілдерінің қылмыстық əрекеттері не болмаса 
судьялардың осы істі қараған кезде жасаған қылмыстық əрекеттері;

• 4) сот шешімін шығаруға негіз болғанбасқа орган қаулысының бұзылуы.

• Шешімді, ұйғарымды немесе қаулыны жаңадан анықталған мəн-жайлар бойынша 
қайта қарау туралы осы шешімді, ұйғарымды немесе қаулыны шығарған сотқа арыз 
береді. Олар іске қатысқан адамдар немесе прокурор. Мұндай арызды іске қатысушы 
адамдар қайта қарау үшін негіз болатын мəн-жайлар анықталған күннен бастап үш ай  
ішінде бере алады. Бұл саты бойынша қайта қарау негіздері ҚР АІЖК-нің 404-бабында 
көрсетілген.



Сот үкімінің түсінігі жəне мəні
• Сот үкімі – қылмыстық іс жөніндегі бүкіл өндірістің 
қорытындысы шығарылатын құқықты қолданудың 
аса маңызды кесімі болып табылады. 
Конституциялық қағидаларға сəйкес үкім Қазақстан 
Республикасының атынан шығарылады əрі заңды 
жəне негізді болуға тиіс.

• Үкімдерді дайындау практикасын зерделеу олардың 
көбінің заң талаптарына сəйкес қабылданатынын 
көрсетті. Сонымен қатар, кейбір соттар үкімдерді 
дайындаған кезде олардың нысаны мен мазмұны 
жөнінде қойылатын заң талаптарын əрдайым сақтай 
бермейді. Мұның өзі үкімдердің өзгертілуіне жəне 
бұзылуына əкеп соғуда.



• Үкімнің мемлекет атынан шығарылуы, оның маңыздылығы 
судьялардан оның заңдылығы мен негізділігі үшін ерекше 
жауапкершілік сезінуді талап етеді.

• Үкім, егер ол оның сотқа қарастылығы ережелері сақталып, 
тараптарға дəлелдемелерді тең негізде зерттеуге мүмкіндік беру 
қамтамасыз етіле отырып, тараптардың бəсекелестігі жəне тең 
құқықтылығы принциптерінің негізінде сот талқылауын жүргізу 
туралы қылмыстық іс жүргізу заңының талаптарына сəйкес, құқық 
нормалары дұрыс қолданыла отырып соттың заңды құрамымен 
шығарылса заңды болып табылатынын соттардың ескергені жөн.

• Заң талаптары сақтала отырып жиналған жəне тікелей сот 
отырысында толық, жан-жақты жəне объективті тексеріліп, 
талданған, тиісті баға берілген дəлелдемелерге негізделген, 
тұжырымдары дəлелденген үкім негізді болып табылады.



• Сотталушының өтеуге тиіс қылмыстық жазасын тағайындау жөніндегі 
айыптау үкімі қылмыстың жасалуына кінəлі адамға қатысты, егер ол 
жасалған қылмыс үшін жазалануға жатса жəне жазаны тағайындау мен 
өтеуге кедергі болмаған жағдайда шығарылады. [13]

• Егер сот отырысында заңда көрсетілген жағдайлар, атап айтқанда:

• – егер үкімді шығарған кезде жасаған қылмысы үшін сотталушыға 
тағайындалған жазаны қолдануды жоятын рақымшылық жасау кесімі 
шығарылса;

• – Қазақстан Республикасы Қылмыстық кодексінің (əрі қарай ҚК) 62-
бабында белгіленген алдын ала қамауға алуды есепке алу ережелерін 
ескере отырып, іс бойынша сотталушының қамауда болған уақыты сот 
тағайындаған жазаны қамтыса;

• – егер онша ауыр емес жəне орташа ауырлықтағы қылмыс жасаған 
адамның жазаны өтеуі төтенше жағдайларға байланысты оның отбасы 
мүшелері үшін немесе оның өзіне аса ауыр салдарға əкеп соқтыруы 
мүмкін жағдайлар (ҚК-нің 74-бабының 1-бөлігі) анықталса, ҚІЖК-нің 375-
бабының 6-бөлігіне сəйкес айыптау үкімдері қылмыстық жаза тағайындап 
жəне оны өтеуден босата отырып шығарылады.


